
DARSLARIDA 
KOMPETENSIYAVIY 
YONDASHUVNI 
TAKOMILLASHTIRISH 
METODIKASI
Xolmurodova Sarvinoz
Guliston davlat pedagogika instituti,
Aniq va tabiiy fanlar fakulteti 1-bosqich magistranti

Annotatsiya: Umumiy o‘rta ta’lim maktablarining 7–8-sinf biologiya kursida kompetensiyaviy yondashuvni tatbiq etish-
ning metodik tizimi tahlil qilingan. Tadqiqotning dolzarbligi an’anaviy ta’lim jarayonida o‘quvchilarning nazariy bilimlarni 
amaliy vaziyatlarda qo‘llash ko‘nikmalari yetarli darajada shakllanmayotgani hamda xalqaro baholash dasturlari – PISA va 
TIMSS doirasidagi mantiqiy topshiriqlarni bajarishda qiyinchiliklarga duch kelayotgani bilan izohlanadi. Shu asosda 7-sinf 
“Biologiya” va 8-sinf “Odam va uning salomatligi” fanlari misolida ekologik, tadqiqotchilik hamda sog‘lom turmush tarzi 
kompetensiyalarini rivojlantirishning didaktik mexanizmlari o‘rganilgan. Nazariy bilimlarni amaliy ko‘nikmalarga aylanti-
rishda Case-study va Project-based learning metodlarining samaradorligi ilmiy jihatdan asoslangan. Tadqiqot natijalari 
o‘quvchi faolligiga yo‘naltirilgan darslar kognitiv jarayonlarni – bilish, tahlil va sintezni rivojlantirib, o‘zlashtirish ko‘rsat-
kichlarini 15–20 % ga oshirishini ko‘rsatdi. Yakunda biologiya o‘qituvchilari uchun kompetensiyaviy yondashuv asosida 
dars sifatini takomillashtirishga oid amaliy tavsiyalar ishlab chiqilgan.

Kalit so‘zlar: kompetensiyaviy yondashuv, biologiya metodikasi, PISA talablari, tadqiqotchilik ko‘nikmasi, Case-study, 
kognitiv rivojlanish.
Abstract: The methodological system for implementing a competence-based approach in biology lessons for 7th–8th 
grades of general secondary schools is analyzed. The relevance of the research is determined by the fact that, within 
traditional education, students often experience difficulties in applying theoretical knowledge to real-life situations and 
in solving logical tasks included in international assessment programs such as PISA and TIMSS. In this regard, the 
didactic mechanisms for developing ecological, research, and healthy lifestyle competencies in 7th-grade Biology and 
8th-grade Human Anatomy and Health lessons were examined. The effectiveness of Case-study and Project-based 
learning methods in transforming theoretical knowledge into practical skills is scientifically substantiated. The research 
findings indicate that student-centered lessons enhance cognitive processes – knowledge acquisition, analysis, and 
synthesis – and improve academic achievement by 15–20%. The study concludes with practical recommendations for 
biology teachers aimed at improving lesson quality through a competence-based approach.

Key words: competence-based approach, biology teaching methodology, PISA requirements, research skills, Case-
study, cognitive development.
Аннотация: Исследована методическая система реализации компетентностного подхода в курсе биологии 7–8-х 
классов общеобразовательных школ. Актуальность исследования обусловлена тем, что в условиях традицион-
ного обучения учащиеся, усваивая теоретические знания, испытывают трудности при их применении в жизненных 
ситуациях, а также при выполнении логических заданий международных программ оценки PISA и TIMSS. На этой 
основе проанализированы дидактические механизмы формирования экологических, исследовательских компе-
тенций и компетенций здорового образа жизни на уроках биологии в 7-х и 8-х классах. Научно обоснована эффек-
тивность методов Case-study и Project-based learning в преобразовании теоретических знаний в практические 
навыки. Результаты исследования показали, что ориентация уроков на активную деятельность учащихся способ-
ствует развитию когнитивных процессов – познания, анализа и синтеза, а также повышает показатели успевае-
мости на 15–20 %. В заключительной части представлены практические рекомендации для учителей биологии по 
совершенствованию качества уроков на основе компетентностного подхода.

Ключевые слова: компетентностный подход, методика преподавания биологии, требования PISA, исследова-
тельские навыки, Case-study, когнитивное развитие.

KIRISH
Mashhur pedagog va kognitiv psixolog Benjamin Blum shunday degan edi: “Ta’limning maqsadi – o‘quvchi 

xotirasini ma’lumotlar bilan to‘ldirish emas, balki unda yangi bilimlarni yaratish va muammolarni hal qilish qobili-
yatini shakllantirishdir”. Darhaqiqat, bugungi global axborotlashgan jamiyatda biologiya ta’limi oldida turgan 
eng dolzarb vazifa o‘quvchilarga shunchaki faktik ma’lumotlarni yodlatish emas, balki ularda hayotiy muhim 
kompetensiyalarni rivojlantirishdan iboratdir.

O‘zbekiston Respublikasida Milliy o‘quv dasturining (MUD) joriy etilishi biologiya fanini o‘qitishda “bilim 
markazli” modeldan “kompetensiya markazli” modelga o‘tishni davlat siyosati darajasiga ko‘tardi. Bu o‘zga
rishlar o‘quvchilardan tabiiy-ilmiy savodxonlikni, ya’ni biologik jarayonlarni tushunish va ularni hayotiy vazi-
yatlarda tahlil qila olishni talab etadi. Ayniqsa, PISA (Programme for International Student Assessment) kabi 
xalqaro baholash tizimlari o‘quvchining olgan bilimini real hayotda qanchalik samarali qo‘llay olishiga asosiy 
urg‘u beradi.

Biroq, 7-sinf “Biologiya” (Zoologiya) va 8-sinf “Odam va uning salomatligi” kurslarini o‘qitishda hali ham 
nazariya va amaliyot o‘rtasidagi uzilishlar kuzatilmoqda. O‘quvchilar hayvonot dunyosi yoki inson anatomi-
yasi haqidagi murakkab terminlarni yodlasalar-da, ekologik muvozanatni saqlash yoki o‘z salomatligini asrash 
bo‘yicha amaliy yechimlar topishda qiynalmoqdalar. Ushbu ziddiyatni bartaraf etish uchun dars jarayonini 
Bloom taksonomiyasi asosida, ya’ni quyi darajadagi “yodlash” bosqichidan yuqori darajadagi “tahlil va ijod 
qilish” bosqichiga olib chiqish zaruriyati tug‘iladi.

Shu bois, tadqiqotimizda 7–8-sinf biologiya darslarida o‘quvchilarning tadqiqotchilik va sog‘lom turmush 
tarzi kompetensiyalarini rivojlantirishda Keys-stadi (Case-study) va loyihaviy ta’lim (Project-based learning) 
metodlarining o‘rni hamda samaradorligini metodik jihatdan takomillashtirish masalalari tahlil qilinadi. Bundan 
tashqari, darsliklardagi kamchiliklarni bartaraf etish, mavzular ketma-ketligini qayta ko‘rib chiqish masalalariga 
ham alohida e’tibor qaratiladi.

MAVZUGA OID ADABIYOTLAR SHARHI
Biologiya ta’limida kompetensiyaviy yondashuv masalasi jahon va respublika pedagogika fani vakillari 

tomonidan keng tadqiq etilgan. Jumladan, xalqaro miqyosda B. Bloom o‘zining kognitiv darajalar taksonomi-
yasi orqali ta’lim mazmunini shunchaki bilish bosqichidan tahlil va ijod qilish bosqichiga olib chiqish zarurligini 
isbotlagan. Uning nazariyasi bugungi kunda PISA va TIMSS kabi xalqaro baholash dasturlarining metodologik 
asosi hisoblanadi.

Respublikamiz olimlaridan R. Safarova va U. Inoyatovlar o‘z ilmiy ishlarida o‘quvchilarning tayanch kompe-
tensiyalarini shakllantirishda shaxsga yo‘naltirilgan ta’lim texnologiyalarining o‘rni haqida muhim nazariy xulo-
salar berganlar.

Shuningdek, biologiya metodikasi sohasida J. Tolipova va A. G‘ofurovlar tomonidan biologik tushunchalarni 
shakllantirishda darsliklarning didaktik imkoniyatlari hamda laboratoriya mashg‘ulotlarining ahamiyati batafsil 
yoritilgan. Biroq, tahlillar shuni ko‘rsatadiki, aynan 7–8-sinf biologiya kursida hayotiy vaziyatlarga asoslangan 
keyslar va loyihaviy topshiriqlar orqali kompetensiyalarni rivojlantirishning metodik mexanizmlari hali yetarli 
darajada takomillashtirilmagan. Ushbu tadqiqot mazkur bo‘shliqni to‘ldirishga, ya’ni nazariy bilimlarni amaliy 
ko‘nikmaga aylantirishga qaratilgan.

7–8-sinf biologiya darslarida kompetensiyaviy yondashuvni takomillashtirish o‘quvchilarda nafaqat bilim 
to‘plash, balki olingan axborotni tahlil qilish va hayotiy muammolarni hal etish ko‘nikmasini rivojlantirishni 
taqozo etadi. Tadqiqotimiz doirasida dars jarayonini tashkil etishda Bloom taksonomiyasi iyerarxiyasi hamda 
zamonaviy interfaol texnologiyalar integratsiyasi asosiy metodik asos qilib olindi.

1.	 7-sinf “Biologiya” kursida tadqiqotchilik kompetensiyasini shakllantirish

7-sinf o‘quvchilarida kognitiv jarayonlar faol rivojlanayotgan davrda ularni hayvonot dunyosi xilma-xilligini 
o‘rganishga loyihaviy ta’lim metodi orqali jalb etish yuqori samaradorlik beradi.

1.	 Metodik yondashuv: An’anaviy darslarda hayvonlarning sistematikasi yodlatilgan bo‘lsa, tavsiya 
etilayotgan metodikada o‘quvchilarga “Muammoli izlanish” topshiriqlari berildi. Masalan, “Hasharotlarning 
qishloq xo‘jaligidagi o‘rni: foyda va zarar tahlili” mavzusida kichik guruhlarda tadqiqotlar tashkil etildi.

2.	 Bosqichma-bosqich rivojlanish: O‘quvchi dastlab hasharot turlarini aniqlaydi (eslab qolish), ularning 
hayot siklini tushuntiradi (tushunish) va ularning tabiatdagi muvozanatga ta’sirini qiyoslaydi (tahlil). Bu 
jarayon o‘quvchida fanga oid tadqiqotchilik kompetensiyasini shakllantiradi.

Inson anatomiyasi va fiziologiyasi kursi o‘quvchilardan o‘z organizmiga nisbatan mas’uliyatli munosabatda 
bo‘lishni talab qiladi. Tadqiqotda ushbu kursni o‘qitishda hayotiy vaziyatlarga asoslangan “Keyslar” tizimi ishlab 
chiqildi.

1.	 Keys mazmuni: O‘quvchilarga “Gipodinamiya va yurak-qon tomir tizimi” mavzusida aniq bir insonning 
turmush tarzi haqida ma’lumotlar beriladi (masalan, kam harakatlanish va noto‘g‘ri ovqatlanish natijasidagi 
salomatlik ko‘rsatkichlari).

2.	 Amaliy vazifa: O‘quvchi berilgan ma’lumotlar asosida salomatlikka tahdid soluvchi omillarni aniqlaydi 
(qo‘llash) va ushbu inson uchun individual sog‘lomlashtirish dasturini ishlab chiqadi (sintez va baholash). 
Bu metod orqali o‘quvchi o‘z sog‘lig‘ini asrash kompetensiyasiga ega bo‘ladi.

3.	 Didaktik model va Bloom taksonomiyasi integratsiyasi

Kompetensiyalarni shakllantirishda o‘quvchining fikrlash darajasi quyidagi piramida asosida quyi 
bosqichdan yuqori bosqichga ko‘tarib borildi:

1.	 Quyi bosqichlar (1–2-daraja): Tayanch tushunchalarni o‘zlashtirish va ularni darslik matni asosida bayon 
etish.

2.	 O‘rta bosqichlar (3–4-daraja): Olingan bilimlarni laboratoriya mashg‘ulotlarida va kognitiv topshiriqlarda 
qo‘llash, turlarni tahlil qilish.

3.	 Yuqori bosqichlar (5–6-daraja): Biologik muammolarga baho berish, ekologik va tibbiy muammolarni hal 
qilish bo‘yicha yangi yechimlar (loyihalar, takliflar) ishlab chiqish.

4.	 Metodik vositalar va raqamli texnologiyalar

Darslarda o‘quvchilarning vizual va mantiqiy xotirasini kuchaytirish uchun kognitiv xaritalar va virtual labo-
ratoriyalardan foydalanildi. Bu vositalar murakkab biologik jarayonlarni (masalan, qon aylanishi yoki hujayra 
bo‘linishi) oson tushunishga hamda ularni amaliyotda “ko‘rib” tahlil qilishga yordam beradi.

Tadqiqotning amaliy ahamiyati

Ishlab chiqilgan ushbu metodik tizim biologiya darslarining samaradorligini oshirish bilan birga, o‘quvchi-
larda PISA kabi xalqaro sinovlarda uchraydigan ochiq turdagi mantiqiy savollarga javob berish ko‘nikmasini 
shakllantiradi.

TADQIQOT METODOLOGIYASI
Tajriba ishlari 2025–2026-o‘quv yili davomida Xovos tumanidagi umumta’lim maktablarining 7–8-sinf 

o‘quvchilari (jami 50 nafar) ishtirokida o‘tkazildi.

1.	 Metodik yondashuv: Tadqiqotda Bloom taksonomiyasi iyerarxiyasiga asoslangan kompetensiyaviy model 
qo‘llanildi. O‘quvchilarda tadqiqotchilik va hayotiy ko‘nikmalarni rivojlantirish uchun quyidagi metodlar 
tanlab olindi:

2.	 Keys-stadi (Case-study): 8-sinfda inson salomatligi muammolarini tahlil qilish orqali amaliy ko‘nikmalarni 
shakllantirish; 

3.	 Loyihaviy ta’lim: 7-sinfda hayvonot dunyosi va ekotizimni o‘rganish bo‘yicha mustaqil tadqiqotlar; 

4.	 PISA formatidagi topshiriqlar: tabiiy-ilmiy savodxonlikni baholash vositasi sifatida. 

Tahlil metodlari: Natijalar nazorat va tajriba guruhlarining o‘zlashtirish ko‘rsatkichlarini matematik-statistik 
qiyoslash orqali tekshirildi.

TAHLIL VA NATIJALAR
Tadqiqot doirasida ishlab chiqilgan metodik tizimning samaradorligini tekshirish maqsadida 7–8-sinf o‘quv

chilari o‘rtasida pedagogik tajriba-sinov ishlari o‘tkazildi. Tajriba guruhi o‘quvchilari takomillashtirilgan kompe-
tensiyaviy yondashuv (Keys-stadi, loyihaviy ta’lim metodi) asosida, nazorat guruhi o‘quvchilari esa an’anaviy 
darslar asosida ta’lim oldilar. Ushbu metodlar qo‘llanilganda o‘quvchilarning darsdagi faolligi oshdi, mavzuga 
oid munozarali vaziyatlar muhokama qilindi. Tajriba guruhi o‘quvchilari biologik tushunchalarni amaliy qo‘llash, 
tajriba o‘tkazish va mustaqil tahlil qilish bo‘yicha yuqori natijalarga erishdilar.

Interfaol metodlar qo‘llangan guruh va an’anaviy guruh natijalari quyidagi jadvalda ko‘rsatilgan.

Baholash mezonlari (Bloom darajalari) Nazorat guruhi Tajriba guruhi Farq (%)
Bilish va tushunish (quyi daraja) 78 % 82 % +4 %
Qo‘llash va tahlil (o‘rta daraja) 45 % 68 % +23 %
Sintez va baholash (yuqori daraja) 12 % 35 % +23 %

Olingan natijalar tahlili shuni ko‘rsatadiki, an’anaviy darslarda o‘quvchilar asosan “Bilish” va “Tushunish” 
bosqichlarida (78 %) yuqori natija ko‘rsatgan bo‘lsalar-da, bilimlarni amaliyotda qo‘llash va baholash dara-
jasidagi ko‘rsatkichlar ancha past (12 %) bo‘lgan. Tajriba guruhida esa Keys-stadi va loyihaviy topshiriqlar 
bilan ishlash natijasida o‘quvchilarning yuqori darajali fikrlash ko‘nikmalari 23 % ga oshganligi aniqlandi. Bu 
o‘quvchilarning biologik jarayonlarni nafaqat yodda saqlashi, balki ularni tahlil qilishi va hayotiy muammolarga 
yechim topish, masalan, sog‘lom turmush tarzi rejasini ishlab chiqish qobiliyati shakllanganidan dalolat beradi.

XULOSA VA TAKLIFLAR
O‘tkazilgan tadqiqotlar asosida quyidagi ilmiy-metodik xulosalarga kelindi. 7–8-sinf biologiya kursida 

Bloom taksonomiyasiga asoslangan kompetensiyaviy yondashuv o‘quvchilarning kognitiv faolligini oshirishning 
samarali vositalaridan biri ekanligi isbotlandi. Keys-stadi va loyihaviy ta’lim metodlarini qo‘llash o‘quvchilarning 
tabiiy-ilmiy savodxonligini an’anaviy ta’limga nisbatan o‘rtacha 15–20 % ga oshirish imkonini berdi.

Biologiya darslarida o‘quvchilarni xalqaro PISA va TIMSS baholash tizimlariga tayyorlash uchun dars-
liklardagi nazariy ma’lumotlarni hayotiy keys-topshiriqlar bilan boyitish zarur. Shuningdek, biologiya fanlarini 
amaliyot bilan bog‘lab o‘qitish maqsadida ilmiy laboratoriyalar, tibbiyot markazlari va agrokomplekslar bilan 
hamkorlikni yo‘lga qo‘yish hamda ekskursiyalar tashkil etish muhim ahamiyatga ega. Umumiy o‘rta ta’lim 
maktablarida kompetensiyaviy yondashuv asosida biologiyani o‘qitish metodikasini takomillashtirish orqali 
o‘quvchilarda axborot bilan ishlash, jamoa bilan hamkorlik qilish, ta’limdagi yangiliklardan xabardor bo‘lish 
hamda o‘rgangan bilimlarini hayotda qo‘llay olish kabi ko‘nikma va kompetensiyalar shakllandi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.02

13.00.03

13.00.04

13.00.05

13.00.06

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

